
                                             زکوۃ کی اَدائیگی کامیابی کی کُنجی ہے 
الخطبة الأولى
[bookmark: _Hlk220410336]
الْحَمْدُ لِلَّهِ وَاسِعِ الْفَضْلِ وَالْعَطَاءِ، جَعَلَ فِي الزَّكَاةِ الْبَرَكَةَ وَالنَّمَاءَ، وَالطُّهْرَ وَالصَّفَاءَ، وَنَشْهَدُ أَنْ لَا إِلَهَ إِلَّا اللَّهُ رَبُّ الْأَرْضِ وَالسَّمَاءِ، وَنَشْهَدُ أَنَّ سَيِّدَنَا وَنَبِيَّنَا مُحَمَّدًا خَاتَمُ الْأَنْبِيَاءِ، اللَّهُمَّ صَلِّ وَسَلِّمْ وَبَارِكْ عَلَيْهِ وَعَلَى آلِهِ وَصَحْبِهِ الْأَتْقِيَاءِ، وَعَلَى مَنِ اتَّبَعَ هَدْيَهُمْ بِإِحْسَانٍ إِلَى يَوْمِ الْجَزَاءِ. أَمَّا بَعْدُ: 
فَأُوصِيكُمْ عِبَادَ اللَّهِ وَنَفْسِي بِتَقْوَى اللَّهِ رَبِّكُمْ، وَأَدَاءِ زَكَاةِ أَمْوَالِكُمْ، لِتَفُوزُوا بِرَحْمَةِ خَالِقِكُمُ، الْقَائِلِ سُبْحَانَهُ: ﴿وَرَحْمَتِي وَسِعَتْ كُلَّ شَيْءٍ فَسَأَكْتُبُهَا لِلَّذِينَ يَتَّقُونَ وَيُؤْتُونَ الزَّكَاةَ وَالَّذِينَ هُمْ بِآيَاتِنَا يُؤْمِنُونَ﴾.([endnoteRef:1]). [1: () الأعراف: 156.] 


عزیزانِ مَن، اَصحابِ ایمان!  عبادات میں ایک نہایت عظیم المرتبت عبادت ہے، قُربتِ خداوندی کے حصول کا ایک جلیل القدر ذریعہ ہے، ایک حَتمی و قَطعی فریضہ ہے، شعائرِ اِسلام میں سے ایک عظیم الشان شِعار ہے، جو کارہائے خیر میں سب اَفضل اور اَبوابِ بِرّ و اِحسان میں سب سے اَعلی و اَرفع ہے، میرے بھائیو! یہ زکوٰۃ ہے جو اَرکانِ اسلام میں سے ایک اہم رُکن ہے، اِسلام کے اِتمام و اِکمال کے مظاہر میں سے ایک عظیم مظہر ہے، نبیِ کریم صاحب خُلُق عظیم صلی اللہ علیہ وسلم نے فرمایا: «‌مِنْ ‌تَمَامِ ‌إِسْلَامِكُمْ: أَنْ تُؤَدُّوا زَكَاةَ أَمْوَالِكُمْ»، ([endnoteRef:2])"اپنے مالوں کی زکوٰۃ دینے سے تمہارے اسلام کی تکمیل ہو گی".  [2: () المعجم الكبير للطبراني: 18/8.] 

اللہ رب العزت نے زکوۃ کی اہمیت کو اُجاگر کرنے کے لیے، اور اُسکی اَدائیگی میں کمی کوتاہی سے ڈرانے کے لیے، قرآن مجید میں اٹھائیس مقامات پر اُسکی پُرزور تاکید فرمائی اور زکوٰۃ و نماز کو ساتھ ساتھ ذکر فرمایا، ارشادِ باری تعالیٰ ہے: ﴿وَأَقِيمُوا الصَّلَاةَ وَءَاتُوا الزَّكَاةَ﴾، "اور نماز قائم کرو اور زکوٰۃ ادا کرو". نِیز رب تعالیٰ نے زکوٰۃ کی ادائیگی کو ایمان کی صداقت کی نُمایاں دلیل قرار دیا، اور قرآنِ مجید کی آیات کو اِس پر شاہد بنایا، ارشادِ باری تعالیٰ ہے: ﴿قَدْ أَفْلَحَ الْمُؤْمِنُونَ الَّذِينَ هُمْ فِي صَلَاتِهِمْ خَاشِعُونَ وَالَّذِينَ هُمْ عَنِ اللَّغْوِ مُعْرِضُونَ وَالَّذِينَ هُمْ لِلزَّكَاةِ فَاعِلُونَ﴾، "([endnoteRef:3]).ایمان والوں نے یقیناً فلاح پا لی ہے، جو اپنی نماز میں دل سے جُھکنے والے ہیں، اور جو لغو چیزوں سے منہ موڑے ہوئے ہیں، اور جو زکوٰۃ پر عمل کرنے والے ہیں".  [3: () المؤمنون: 1-4.] 

[bookmark: _Hlk220837824]میرے بھائیو! جو اللہ رب العزت پر ایمان رکھتے ہوئے زکوٰۃ ادا کرتا ہے، باری تعالیٰ سے اُسکے اجر وثواب کی امید رکھتا ہے، وہ اپنے دل میں ایک خاص قسم کی مٹھاس محسوس کرتا ہے، آپ علیہ السلام کا ارشاد ہے: «ثَلَاثٌ مَنْ فَعَلَهُنَّ فَقَدْ طَعِمَ طَعْمَ الْإِيمَانِ -وَذَكَرَ مِنْهَا- وَأَعْطَى زَكَاةَ مَالِهِ طَيِّبَةً بِهَا نَفْسُهُ»، "([endnoteRef:4]).جس نے تین کام کیے، اس نے ایمان کا ذائقہ چکھ لیا -اور اس میں سے ایک یہ ذکر فرمایا- اور جس نے دل کی خوشی سے اپنے مال کی زکوٰۃ ادا کی". [4: () أبو داود: 1582.] 

دل و جان سے راہِ خُدا میں خرچ کرنے والو! یاد رکھو، کہ زکوٰۃ کی اَدائیگی مال کو بڑھاتی ہے، دل کو بُخل سے پاک کرتی ہے، اور نفس کو کِینہ و حَسَد سے نجات دلاتی ہے، ارشادِ باری تعالیٰ ہے: ﴿خُذْ مِنْ أَمْوَالِهِمْ صَدَقَةً تُطَهِّرُهُمْ وَتُزَكِّيهِمْ بِهَا﴾،"([endnoteRef:5])، (اے پیغمبر) ان لوگوں کے اموال میں سے صدقہ وصول کرلو جس کے ذریعے تم انہیں پاک کردو گے اور ان کے لیے باعث برکت بنو گے". [5: () التوبة: 103.] 

 لہٰذا زکوۃ تو آپکے مال و دولت کی حفاظت کا ذریعہ ہے، آپکے رزق میں برکت و وُسعت کا مضبوط حِصار ہے، آپ پر ربِّ رحمن کی نعمتوں کے دوام کا راستہ ہے، اور مصائب و آفات سے بچاؤ کا سبب ہے، کیا آپ نے رسول اللہ صلی اللہ علیہ وسلم کا یہ ارشاد نہیں سنا: «مَنْ أَدَّى زَكَاةَ مَالِهِ، فَقَدْ ذَهَبَ عَنْهُ شَرُّهُ»،([endnoteRef:6]) "جس نے اپنے مال کی زکوٰۃ ادا کر دی، اس سے اس کے مال کا شر جاتا رہا".  [6: () المعجم الأوسط للطبراني: 1579.] 

میرے بھائیو! زکوۃ کی ادائیگی اَفرادِ معاشرہ کے مابین باہمی اُلفت و اتحاد کے پُل قائم کرتی ہے، مستحقین کی کفالت اور اُنکے ساتھ ہمدردی کے ایسے رشتے اُستوار کرتی ہے، جن سے دلوں میں جوڑ پیدا ہوتا ہے، حقداروں کے حقوق ادا ہوتے ہیں، رسول اللہ صلی اللہ علیہ وسلم کا ارشاد ہے: «تُخْرِجُ الزَّكَاةَ مِنْ مَالِكَ، فَإِنَّهَا طُهْرَةٌ تُطَهِّرُكَ، وَتَصِلُ أَقْرِبَاءَكَ، وَتَعْرِفُ حَقَّ السَّائِلِ وَالْجَارِ وَالْمِسْكِينِ»، "([endnoteRef:7]).اپنے مال کی زکوٰۃ نکالا کرو کہ اس سے تمہارا مال پاکیزہ ہوجائے گا، اور اپنے قریبی رشتہ داروں سے صلہ رحمی کیا کرو، اور سائل، پڑوسی اور مسکینوں کو ان کا حق دیا کرو". [7: () أحمد: 12394.] 

 اسی طرح ربِّ کریم نے زکوۃ ادا کرنے والوں سے یہ بھی وعدہ فرمایا ہے کہ وہ اُنکے مالوں کو نقصان  وضیاع سے محفوظ رکھے گا، آپ علیہ السلام کا ارشاد ہے: «مَا ‌نَقَصَتْ ‌صَدَقَةٌ ‌مِنْ ‌مَالٍ»،([endnoteRef:8])، "صدقہ مال کو کم نہیں کرتا". [8: () مسلم: 2588.] 

میرے بھائیو! صرف یہی نہیں بلکہ ربّ کریم اُنکو بے پناہ اَجر و ثواب سے نوازتا ہے، اُنکے خرچ کیے ہوئے کو کئی گُنا بڑھاتا ہے، اُس کا قول سَچ ہے، اور اُسکا وعدہ بَر حق ہے، ارشادِ رَبِّ قدیر ہے: ﴿وَمَا آتَيْتُمْ مِنْ زَكَاةٍ تُرِيدُونَ وَجْهَ اللَّهِ فَأُولَئِكَ هُمُ الْمُضْعِفُونَ﴾، "([endnoteRef:9])اور جو زکوٰۃ تم اللہ کی خوشنودی حاصل کرنے کے ارادے سے دیتے ہو، تو جو لوگ بھی ایسا کرتے ہیں وہ ہیں جو کئی گنا بڑھا لیتے ہیں". یعنی: یہ وہ لوگ ہیں کہ اللہ تعالیٰ اُنکے اَجر و ثواب کو کئی گُنا بڑھا دیتا ہے. ([endnoteRef:10]) [9: () الروم: 39.]  [10: () تفسير ابن كثير : (6/97).] 

 لہٰذا میرے دوستو! اپنے خالق و رازق کی عطاؤں کو غنیمت جانیے، اُسکے حکم کے مطابق زکوٰۃ کی ادائیگی میں جلدی کیجیے، تاکہ آپ فرشتوں کی دعاؤں کے حقدار بن سکیں، کیا نبی پاک صلی اللہ علیہ وسلم کا یہ فرمان آپکے گوش گزار نہ ہوا؟ «مَا مِنْ يَوْمٍ يُصْبِحُ الْعِبَادُ فِيهِ إِلَّا مَلَكَانِ يَنْزِلَانِ، فَيَقُولُ أَحَدُهُمَا: اللَّهُمَّ أَعْطِ مُنْفِقًا خَلَفًا، وَيَقُولُ الْآخَرُ: اللَّهُمَّ أَعْطِ مُمْسِكًا تَلَفًا»، "([endnoteRef:11])کوئی دن ایسا نہیں جاتا کہ جب بندے صبح کو اٹھتے ہوں تو دو فرشتے آسمان سے نہ اترتے ہوں، ایک فرشتہ کہتا ہے: کہ يا اللہ! خرچ کرنے والے کو اس کا بدلہ دے، اور دوسرا کہتا ہے: کہ يا اللہ! روک کر رکھنے والے کے مال کو ہلاک       و   بربادکردے".  [11: () متفق عليه.] 

﴿يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الْأَمْرِ مِنْكُمْ﴾.([endnoteRef:12]). [12: () النساء: 59.] 

أَقُولُ قَوْلِي هَذَا وَأَسْتَغْفِرُ اللَّهَ لِي وَلَكُمْ فَاسْتَغْفِرُوهُ. 





الخطبة الثانية:
الْحَمْدُ لِلَّهِ وَحْدَهُ، وَالصَّلَاةُ وَالسَّلَامُ عَلَى مَنْ لَا نَبِيَّ بَعْدَهُ. أَمَّا بَعْدُ: 
عزیز بھائیو، زکوٰۃ ادا کرنے والو! اپنے اَموال کی زکوٰۃ جلد اَدا کیجیے؛ تاکہ مُحتاجوں کی اِعانت ہو اور وہ رمضان سے قَبل ہی اپنے معاملاتِ زندگی بہتر کر سکیں، اور آپ بھی ربّ رحمن کے نزدیک اپنے فرض کی اَدائیگی سے سُبُک دوش ہو سکیں، اور اِس بات سے ڈریے کہ کہیں آپکا مال آپکے اور آپکے رب کے درمیان کوئی رُکاوٹ حائل نہ کر دے، کہیں ایسا نہ ہو کہ شیطان آپکو زکوۃ کی ادائیگی سے روک دے. 
تو اُن لوگوں کے پاس کیا عذر ہے جو زکوۃ کو اُسکے مقررہ وقت سے ٹال دیتے ہیں؟ یا اُسکی اَدائیگی میں لا پرواہی اور سُستی سے کام لیتے ہیں؟ کیا وہ رب تعالٰی کی اِس سخت وعید سے غفلت میں پڑے ہوئے ہیں جو اُس نے زکوۃ نہ دینے والوں کے لیے اپنے اس قول میں ارشاد فرمائی ہے؟: ﴿وَالَّذِينَ يَكْنِزُونَ الذَّهَبَ وَالْفِضَّةَ وَلَا يُنْفِقُونَهَا فِي سَبِيلِ اللَّهِ فَبَشِّرْهُمْ بِعَذَابٍ أَلِيمٍ﴾، "([endnoteRef:13])اور جو لوگ سونے چاندی کو جمع کر کر کے رکھتے ہیں، اور اس کو اللہ کے راستے میں خرچ نہیں کرتے، ان کو ایک دردناک عذاب کی خوشخبری سنا دو". [13: () التوبة: 34.] 

میرے بھائیو! اتنی سخت وعید اس لیے ارشاد فرمائی کیونکہ زکوۃ کو روکنا در حقیقت اللہ تعالیٰ کے فرض کردہ حق پہ دَست درازی کرنا ہے، اور اُسکی ادائیگی نہ کرنا رب تعالیٰ کی عطاؤں اور اُسکی خیر و برکات کو روکنے کا سبب ہے، نبی کریم صلی اللہ علیہ وسلم نے فرمایا: «وَلَمْ يَمْنَعُوا زَكَاةَ أَمْوَالِهِمْ إِلَّا مُنِعُوا الْقَطْرَ مِنَ السَّمَاءِ»، "([endnoteRef:14])اور جب لوگ اپنے مالوں کی زکاة دینا بند کر دیتے ہیں تو آسمان کی بارش بھی اُن سے روک لی جاتی ہے". [14: () ابن ماجه: 4019.  ] 

تو خُدارا! رب تعالٰی کی رضا کے لیے، اُسکے فضل و کرم کی بھیک مانگتے ہوئے، اپنے مالوں کی زکوۃ ادا کیجیے، اور اللہ رب العزت نے جو تھوڑے سے مال کی ادائیگی آپ پر فرض کی ہے اُسکی فِکر میں مبتلا نہ ہوں، بلکہ یہ دیکھیے کہ اُس نے کتنا خیرِ کثیر، مال و اَسباب  كو اِس چھوٹی سی رقم کی ادائیگی سے آپکے لیے پاکیزہ و محفوظ بنا دیا ہے، آپکی یہ سوچ، یہ طرزِ فکر آپکے دل کو اطمینان اور خوشی بخشے گا، اور یہ خوشی اور دِلی فَرحت آپکے لیے جنت کے دروازے کھول دے گی، حَبیبِ مصطفٰی اَحمدِ مُجتبی جنابِ رسول اللہ صلی اللہ علیہ وسلم کا ارشاد ہے: «مَنْ لَقِيَ اللَّهَ لَا يُشْرِكُ بِهِ شَيْئًا، وَأَدَّى زَكَاةَ مَالِهِ طَيِّبًا بِهَا نَفْسُهُ مُحْتَسِبًا، وَسَمِعَ وَأَطَاعَ، فَلَهُ الْجَنَّةُ»، "([endnoteRef:15]). جو شخص اللہ سے اس حال میں ملاقات کرے کہ اُس کے ساتھ کسی کو شریک نہ ٹھہراياہو، اپنے مال کی زکوٰۃ دل کی خوشی سے اور ثواب کی نیت سے ادا كى ہو، اور بات سن کر اطاعت  كى  ہو وہ جنت میں داخل ہوگا".  [15: () أحمد: 8737.] 

اللہ کے نیک بندو! اپنے اوپر زکوٰۃ کی فرضیت، اُسکی مقدار و نصاب اور اُن اَموال کی اَقسام جاننے کے لیے جن پر زکوٰۃ فرض ہوتی ہے، حضراتِ اہلِ علم سے اِستفسار کیجیے، رب العالمین کے اس قول پر عمل پیرا ہوتے ہوئے: ﴿فَاسْأَلُوا أَهْلَ الذِّكْرِ إِنْ كُنْتُمْ لَا تَعْلَمُونَ﴾،([endnoteRef:16]). " سو اگر تمہیں معلوم نہیں تو اہلِ علم سے پوچھ لو". [16: () النحل: 43.] 

 علاوہ اَزیں ہماری حکیمانہ قیادت نے "صُندوق الزکاۃ" کے نام سے ایک زکوۃ فنڈ قائم کیا ہے، تاکہ آپکی زکوۃ ایک ایسے معتبر سرکاری و قانونی پلیٹ فارم سے مستحق اَفراد تک پہنچ سکے، جو ایک دقیق  نظام کے تحت، قابلِ اعتماد ڈیجیٹل ذرائع سے آراستہ ہے، لہٰذا اپنی زکوۃ اسی ادارے اور ڈیجیٹل ذرائع ہی سے ادا کریں، تاکہ آپکا فرض ادا ہو، اور رب تعالیٰ آپکے اَموال میں خیر و برکت عطا فرمائے. 

هَذَا وَصَلِّ اللَّهُمَّ وَسَلِّمْ وَبَارِكْ عَلَى سَيِّدِنَا وَنَبِيِّنَا مُحَمَّدٍ، وَعَلَى آلِهِ وَصَحْبِهِ وَالتَّابِعِينَ، وَارْضَ اللَّهُمَّ عَنْ أَبِي بَكْرٍ وَعُمَرَ وَعُثْمَانَ وَعَلِيٍّ، وَعَنْ سَائِرِ الصَّحَابَةِ الْأَكْرَمِينَ. 
اللَّهُمَّ لَكَ الْحَمْدُ عَلَى مَا أَنْعَمْتَ، وَلَكَ الشُّكْرُ عَلَى مَا رَزَقْتَ.
اللَّهُمَّ زِدْنَا سَعَةً فِي الرِّزْقِ، وَرَغَدًا فِي الْعَيْشِ، وَرِضًا فِي النَّفْسِ، وَطُمَأْنِينَةً فِي الْقَلْبِ. 
اللَّهُمَّ يَسِّرْ أُمُورَنَا، وَبَارِكْ فِي أَرْزَاقِنَا، وَاشْفِ مَرْضَانَا، وَارْحَمْ مَوْتَانَا. 
اللَّهُمَّ اجْعَلْنَا بِكَ مُؤْمِنِينَ، وَلَكَ عَابِدِينَ، وَلِزَكَاتِنَا مُؤَدِّينَ، وَبِعَفْوِكَ فَائِزِينَ، وَبِوَالِدِينَا بَارِّينَ، وَارْحَمْهُمْ كَمَا رَبَّوْنَا صِغَارًا يَا أَرْحَمَ الرَّاحِمِينَ. اللَّهُمَّ احْفَظْ دَوْلَةَ الْإِمَارَاتِ بِحِفْظِكَ، وَتَوَلَّهَا بِرِعَايَتِكَ، وَاشْمَلْهَا بِعِنَايَتِكَ، وَأَدِمْ تَلَاحُمَهَا وَتَرَاحُمَهَا، وَاسْتِقْرَارَهَا وَازْدِهَارَهَا، وَقِهَا حَسَدَ الْحَاسِدِينَ، وَشَرَّ الْحَاقِدِينَ، وَعُدْوَانَ الْمُعْتَدِينَ، وَمَكْرَ الْمَاكِرِينَ، يَا رَبَّ الْعَالَمِينَ. 
اللَّهُمَّ احْفَظْ بِحِفْظِكَ صَاحِبَ الْحِكْمَةِ وَالشَّهَامَةِ، وَالْأَيَادِي الْبَيْضَاءِ الْكَرِيمَةِ، الشّيخ محمد بن زايد رَئِيسَ الدَّوْلَةِ، 
وَأَدِمْ عَلَيْهِ السَّدَادَ وَالْإِعَانَةَ، وَوَفِّقْهُ وَنُوَّابَهُ وَإِخْوَانَهُ حُكَّامَ الْإِمَارَاتِ، وَوَلِيَّ عَهْدِهِ الْأَمِينَ؛ لِمَا تُحِبُّهُ وَتَرْضَاهُ. 
اللَّهُمَّ ارْحَمِ الشّيخ زَايد، وَالشّيخ رَاشِد، وَسَائِرَ شُيُوخِ الْإِمَارَاتِ الَّذِينَ انْتَقَلُوا إِلَى رَحْمَتِكَ، وَأَدْخِلْهُمْ بِفَضْلِكَ فَسِيحَ جَنَّاتِكَ، وَاشْمَلْ شُهَدَاءَ الْوَطَنِ بِرَحْمَتِكَ وَغُفْرَانِكَ. 
اللَّهُمَّ ارْحَمِ الْمُسْلِمِينَ وَالْمُسْلِمَاتِ: الْأَحْيَاءَ مِنْهُمْ وَالْأَمْوَاتَ. 
اللَّهُمَّ اسْقِنَا الْغَيْثَ وَلَا تَجْعَلْنَا مِنَ الْقَانِطِينَ، 
اللَّهُمَّ أَغِثْنَا، اللَّهُمَّ أَغِثْنَا، اللَّهُمَّ أَغِثْنَا. 
عِبَادَ اللَّهِ: اذْكُرُوا اللَّهَ الْعَظِيمَ الْجَلِيلَ يَذْكُرْكُمْ، وَاشْكُرُوهُ عَلَى نِعَمِهِ يَزِدْكُمْ.   وَأَقِمِ الصَّلَاةَ.

